
1.Вовед:  

За разлика од активностите на примарната здравствена заштита, која е 

фокусирана на заштита и унапредување на здравјето и амбулантско и 

домашно лекување на болести и состојби, специјалистичката консултативна 

активност е поврзана со организациските процеси во целост со болничка 

здравствена заштита и е насочена само на дијагностицирање и третман. 

Специјалисти лекари од разни специјалности самостојно извршуваат 

работни задачи на повисоко ниво на здравствена грижа. Тие, како по 

правило, на барање на лекар од примарната здравствена заштита ги вршат 

потребните специјалистичко - консултативни испитувања: 

• дејствуваат како консултанти на лекарите од примарната здравствена 

заштита при недоволно јасни дијагностички и терапевтски случаи; даваат 

стручни мислења, совети и помош, 

•  изведуваат повеќе диференцирани дијагностички процедури, 

• посредува во комуникацијата помеѓу активностите на примарната и 

болничка здравствена заштита, 

•  преземат привремен насочен третман на пациенти, или 

 Ја вршата потребната дијагностичка, терапевтска или рехабилитациска 

интервенција 

Како по правило, лекарот од примарна ниво го упатува пациентот  на 

специјалистичко-консултативен преглед по сопствената обработка, и ја 

пишува причината за упатувањето на упатот, т.е. каков вид на 

специјалистичко мислење или интервенција се бара. Специјалистот лекар 

дава мислење и наод од извршената дијагностичка постапка, мислење за 

постапката за терапевтска или рехабилитација и мислење за прогнозата на 

болести и состојби. 

Секундарната здравствена заштита представува второ ниво на здравствена 

заштита и опфаќа здравствени состојби или заболувања кои бараат 

посериозен медицински третман и можности за напредни техничко-

технолошки и лабораториски  методи  за испитување, дијагностика и 

лекување, кои се исцрпеле на примарното ниво. Таа се обезбедува во 

специјалистичко-консултативни служби, со обврзен упат од матичен доктор. 

Ова ниво е многу специфично и посебно по тоа што во него се прелеваат и 

се преклопуваат заболувањата од примарното и терциерно ниво. 

Секундарната здравствена заштита се обезбедува преку општите и 

клиничките болници и униврзитетските клиники поделени на 

специјалистичко-консултативни служби за здравствена заштита во болница 

и вонболница одговорни за амбулантска проценка и лекување и болничка 

здравствена заштита. До овие услуги се пристапува преку упат од 

избраниот лекар. Секундарна здравствена заштита Специјалистичко-

консултативна здравствена заштита вклучува специјалистичка дијагноза, 

лекување и рехабилитација. Истатата се спроведува во специјалистичките 

ординации во здравствените домови, поликлиники, амбулантите во општите 

и клиничките болници, службата за медицинска рехабилитација, 

институтите, заводи, центри како и во специјалните болници. 

Здравствената состојба на населението претставува опис или мерење на 

здравјето на поединецот, група или вкупната популација за одредено 

подрачје. Bо оваа информација преку следење на обемот и видот на 

извршена работа ќе се направи мерење или евалуација со помош на 

прифатени стандарди и нормативи, со здравствени индикатори. Не постои 

идеален здравствен индикатор кој ќе биде истовремено еднакво валиден, 

објективен, сензитивен и специфичен. Затоа, се работи со повеќе 

индикатори од кои утврдениот морбидитет кај целна група е еден од 

позначајните. 

 

2.Цел 

Главна цел на анализата е да го прикаже обемот и видот на извршена 

работа по одредени специјалистички гранки и дејности на специјалистичко-

консултативните здравствени услуги на градот Скопје и Скопскиот регион за 

2019 година. 

Да ја прикаже оптовареноста на вработените во специјалистичко-

консултативната дејност и да даде споредба со претходната година. 

Целта на утврдувањето на  обемот  и видот на извршената работа во 

здравствена заштита е: 

• чување и унапредување на здравјето на населението 

• следење на промените во здравствената состојба 

• идентификување на приоритетните здравствени проблеми 

• евалуација на здравствената политика и стратегија на здравственста 

заштита 

• унапредување на менаџирањето во здравството 

3. Извори на податоци и методологија на изработка 

Информацијата е подготвена врз основа на Националната годишна 

програма за јавно здравје во Република Северна Македонија за 2020 година 

и со помош на податоците со кои располага Одделението за социјална 

медицина на Центарот за јавно здравје Скопје, кои се собираат согласно 

Законот за евиденциите во областа на здравството, Законот за јавно 

здравје и Програмата за статистички истражувања на нашата земја. 

 

Користени статистички материјали: 

• Збирен извештај  во дејноста општа медицина и специјалистичките 

служби (обр.бр.3-01-60) - годишна обработка; 

• Збирен извештај  за службата за рехабилитација (обр.бр.3-06-60) -

годишна обработка; 

• Збирен извештај за службата за трансфузија на крв (обр.бр.3-10-60) -

годишна обработка. 

Применет е дескриптивен и аналитички метод на работа. Податоците се 

прикажани табеларно и графички. Применети се показатели на структура 

споредбено со претходнaта годинa. 

Прибраните податоци се обработуваат со примена на утврдена и 

единствена методологија, што овозможува нивно натамошно споредување 

во подолг временски период. 

Во информацијата, податоците се групирани и прикажани во неколку 

поглавја кои се однесуваат на:  

• демографските карактеристики на населението (податоците главно 

се преземени од Државниот завод за статистика),  

• мрежата и видот на здравствени установи и вработените медицински 

и немедицински работници според стручната подготовка, со состојба на 

31.12. претходната година,  

• бројот на посети и услуги по профил на заштита  во специјалистичко-

консултативна  дејност,  во поликлиниките, ординациите  и во болничките 

здравствени установи, на ниво на град. 

Информацијата претставува збир на податоци од сите здравствени 

установи во Скопскиот (статистички) регион кои според Законот за 

евиденции во областа на здравството доставуваат здравствено-статистички 

извештаи во Центарот за Јавно Здравје - Скопје.  Ќе користи на сите 

заинтересирани институции (Фондот за здравствено осигурување, органите 

на управа, локалната самоуправа и сл.) кои наоѓаат свој интерес во 

нејзината содржина. 

Демографски карактеристики на населението:  

Скопскиот регион по пат на проценка вклучува вкупно 634 243 жители и има 
добро разгранета и ефикасно организирана примарна здравствена заштита, 
достапна за сите жители кои живеат во урбаното и руралното подрачје на 
Скопскиот регион. 

Во Скопскиот регион функционираат следните здравствени установи 
(бројките се однесуваат на ординациите кои имаат донесено извештаи во 
нашата установа во текот на 2019–та година): - 214 специјалистичко-
консултативни ординации 

Овие ординации во најголем дел се сместени во поликлиниките на 

Здравствен дом Скопје - Скопје, во Здравствениот дом Железничар, во 

Поликлиника на Железара, во Поликлиника при Универзитетот Кирил и 

Методиј и во приватни здравствени објекти како и 44 амбуланти кои 

функционираат во склоп на болниците. Кадарот кој ги обезбедува овие 

услуги се состои од лекари специјалисти, лекари по општа медицина и 

лекари на специјализација, како и медицински сестри и техничари. Детална 

дистрибуција по гранки на Табела 1 и Табела 3. 

5. Резултати и дискусија 

На подрачјето на Скопскиот регион  во здравствените установи се лекуваат 
состојби и заболувања од следните специјалистички гранки:                 
Слика1. Видови специјалности регистрирани од пристигнатите извештаи во 
ЦЈЗ- Скопје во 2019 година 

 

 VNATRE[NI BOLESTI 

 BOLESTI NA UVO,NOS I GRLO 

 O^NI BOLESTI 

 RENTGEN DIJAGNOSTIKA 

 NERVNI BOLESTI 

 PSIHIJATRIJA 

 DETSKI BOLESTI 

 GINEKOLOGIJA I AKU[ERSTVO 

 INFEKTIVNI BOLESTI 

 ORTOPEDSKI BOLESTI 

 FIZIKALNA TERAPIJA 

 TRANSFUZIJA I HEMATOLOGIJA 

 GRADNI BOLESTI 

 HIRUR[KI BOLESTI 

 KL.ZA KO@NI BOLESTI 

 SPORTSKA MEDICINA 

 INSTИТУТ ZA ПАТОФИЗА И 
НУКЛЕАРНА МЕДИЦИНА 

 TRUDOVA MEDICINA 

              

           Извор: Центар за јавно здравје - Скопје 

Јавни здравствени установи: 

Од Табелата 2 може да се согледа следното: во јавните здравствени 

установи во 2019 година  се остварени вкупно 1 428 585 посети кај лекар од 

кои 1 124 591 се први. Кај останати медицински работници се остварени 1 

614 761 посети. Овие посети кај лекар се дадени од вкупно 221 лекар, од 

кои 196 се специјалисти, 6 лекари по општа медицина и 19 лекари на 

специјализација (Табела 1.). Еден лекар остварил  просечно 6464 посети 

годишно или 26,9 посети дневно. 

Најголем дел од посетите се реализирани во дејноста внатрешни болести, 

вкупно  437 209  или 30%. Од тоа најмногу од нив се остварени на клиниката 

за кардиологија. 

Рендген дијагностика најмногу се правела во радиолошкиот институт. 

Оваа специјалистичка гранка е на второ место по остварени посети. 

Хируршки болести се наоѓаат на трето место според бројот на посети кај 

лекар, а најголем дел се извршени во ГОБ 8-ми Септември на одделот за 

урологија. 

Нервните болести  се лекувале намногу на клиниката за неврологија. И 

овие посети се на четврто место по број на посети од вкупниот број  

направени посети. 

Во амбулантите за уво, нос и грло се остварени 69 513 посети кај лекар од 

кои најголем број се остварени во Здравствен Дом Скопје. 

Очните болести најмногу се лекувале во клиниката за очни болести. 

Детален увид во обемот  и видот на услугите е прикажан на Табела 2..    

Приватни здравствени установи: 

Во приватните специјалистички ординации на подрачјето на Скопје е 

извршен следниот обем на работа: остварени се вкупоно 513 364 посети кај 

лекар од кои 381 473 се први, а кај останати медицински работници се 

остварени 323 860 посети. Овие посети се дадени од 218 лекари од кои 204 

се специјалисти, 7 на специјализација и 7 лекари по општа медицина  

(Табела 3). Еден лекар остварил  просечно 2354 посети годишно или 9,8 

посети дневно. 

Во дејноста внатрешни болести, вкупно се реализирани 107 505 посети  

или 21% најмногу од вкупниот број. 

Очните болести  се на второ место по број на посети. 

Ординациите по гинекологија и акушерство се трети по број на посети. 

Детален увид во обемот и видот на услугите по општини е прикажан на 

Табела 4., а  детален преглед на услугите по дејности и општини е даден од 

Табела 6 до Табела 14. 

Анализата на приватните специјалистички ординации гледано по општини  

носи одредена специфика и затоа се прикажани посебно јавните, а посебно 

приватните здравствени установи. Ова е поради различниот концепт  во 

давањето на овие услуги, релативно кусиот временски период на 

функционирањето на приватното здравство, разликите во просторните, 

техничко-технолошките разлики во поглед на опремата која се користи во 

приватните особено болнички установи па до односот лекар-пациент од 

социјален и културолошки аспект. 

Една од најзначајните разлики меѓу приватното и јавното здравство е бројот 

на пациенти кои го оствариле правото на лекување на товар на Фондот за 

здравствено осигурување на РСМ (ФЗОРСМ).  

Во јавното здравство тој број изнесува 1 428 585 од кои 52 546 или 3,7% се 

лекувале приватно. Останатите 96,3% се лекувале на товар на ФЗОРСМ. 

Во приватните здравствени установи исто така се обезбедуваат услуги кои 

ги признава ФЗОРСМ, но и услуги кои пациентите си ги плаќаат сами. Од 

вкупно 491 454 посети кај лекар само 62 995 се преку фондот, додека 428 

410 се наплатени приватно (87,1%).  Или 22,9 % односно, 47 622 се 

специјализирани превентивни и хемодијализни прегледи направени на 

секундарно ниво. Посети кои гараѓаните ги реализирале на товар на Фондот 

за здравствено осигурување во приватниот сектор на број се  15 373  или 

3,1 % од вкупно остварените посети.  

Оптовареноста на лекарите е многу различна - од 26,9 посети дневно во 

јавното здравство до -  9,8 посети во приватното здравство. Времетраењето 

на овие посети може само да се претпостави, но очигелдно е дека во 

приватното здравство можноста за подолг прегле и опсервација на 

пациентот е поголема и веројатно е така.  

Најголем број на посети на ова ниво на здравствена заштита се 

регистрирани во општина Центар.  

Спредено со 2018 година во јавното здравство се следи континуитет со 

минимални разлики во бројот на посети и со ист редослед според 

специјалностите кои се  со најголем број на посети (Табела 16 ). 

За споредба, во Хрватска во текот на 2018 година вкупно се регистрирани 

10 685 592 специјалистичко-консултативни прегледи. Од нив, 9 953 550  

прегледи се извршени на товар на фондот за здравствено осигурување, 

додека 732 042  специјалистичко-консултативни прегледи биле без договор 

со ХЗЗО. Од анализираните податоци следува дека слична е 

распределбата на услуги на товар на фондот како и кај нас т.е во Хрватска 

5,3% се приватно наплатени услуги, а во Скопскиот регион 3,7% во јавните 

здравствени установи. 

 

5. Заклучоци 

1. Специјализирана консултативна здравствена заштита  се спроведува 

како продолжување на континуирана дијагностика, третман и 

рехабилитација започнати на примарно ниво, или кога поради 

сложеноста и сериозноста на потребната болест потребни се посебни 

услови во однос на персоналот, опремата, сместувањето и лекување. 

2. Скопскиот регион има добро разгранета и достапна мрежа на 

здравствени установи од овој тип особено во јавното здравство, со 

најголема застапеност во Здравствен дом – Скопје. 

3. Мрежата на здравствените установи во приватното здравство 

покажува несоодветна дистрибуција на установите по општини. Густо 

е распространета во централното градско подрачје, додека во 

останатите општини особено руралните немаат установи од ваков 

тип. 

4. Јавните здравствени специјалистички установи под итно е потребно 

да се опремат со лекари од сите специјалности. 

5. Да се фаворизира приватните здравствени специјалистички установи 

да склучуваат договори со фондот за здравствено осигурување, а ова 

особено се однесува на приватните болници.  

6. Амбулантскиот дел од болничкиот сектор, доколку работи во договор 

со фондот во голема мера би ја подобрила можноста скопјани да 

добијат поквалитетна, посеопфатна, дијагностички понапредна, 

можност за дијагностика и понатамошно лекување. 

7. Процентот на оние кои се лекуват приватно во јавните здравствени 

установи, спрема процентот на оние кои се лекуваат на товар на 

фондот во приватните установи се однесуваат како  слика во 

огледало. 

 

6. Пределог мерки 

1. Дистрибуцијата на специјалистичките здравствени установи од 

приватниот сектор да  се усогласи со стандардите и нормативите во 

однос на жителите во соодветните општини. 

2. Да се зголеми контролата и повратниот одговор во вид на квартални 

извештаи во приватниот, а особено во јавниот сектор, како би имале 

појасна слика во врска со работењето на оваа дејност. 

3. Да се стандардизираат тимовите во јавните специјалистички 

установи според бројот на жители и да се обнови (подмлади) 

кадарот на лекари специјалист од сите специјалистички гранки. 

4. Да се воспостави електонски начин на доставување на извештаи и  

нивно стандардизирање согласно Европската регулативата. 

